
শ্ৰীশ্ৰীশঙ্কৰদেৱ-মাধৱদেৱ চৰিত





ভক্ত সব সমে দেৱ শঙ্কৰ যথাত।

কহন্ত কৃষ্ণৰ কথা আনন্দে সাক্ষাত ॥৭৷৷

দামােদৰ গুৰু গৈয়া বেৰৰ আৰত।

থিয় হুয়া আৱজিয়া কোৰৰ নালত।৷

থাকন্তে দণ্ডেক দুই কৃষ্ণ কথা শুনি।

এহিমতে মাসেকো যাহান্ত প্রতিদিনি ॥৮৷৷

এক দিন শঙ্কৰৰ পাশক গৈলন্ত ।

কোৰখান পেলাই তাৰ নালে বসিলন্ত ।৷

দেখিয়া শঙ্কৰে কোন বুলি পুছিলন্ত।

দামোদৰ আসিছন্ত ভক্তে কহিলন্ত ॥৯৷৷

শুনিয়া শঙ্কৰদেৱে পুছন্ত বােপাই ।

কিবা কামে আজি তুমি আসিলা ইঠাই ॥

তেঁহে কহিলন্ত আতা কৃষ্ণ-কথা তুমি ।

কোৱা যেন অমৃত বৰিষে শুনো আমি ॥১০।৷

তাক শুনিবাক প্রতি আসিলাে ইঠাই।

কহিলোহোঁ আন একো প্রয়ােজন নাই।৷

শুনিয়া শঙ্কৱদেৱে বুলিলন্ত হাসি।

কৃষ্ণ-কথা শুনিবাক বােপাই আছা আসি ॥১১৷৷

সজ সজ কৃষ্ণ কথা শুনিবে লাগয়।

হৰিৰ সেৱাৰ যােগ্য ব্রাহ্মণ নিশ্চয়।৷

কিন্তু বোলো কিৰিষি কৰিয়া দামােৰ ।

কৃষ্ণ-কথা শুনিবাক পাইবা অবসৰ ॥১২॥

তেহেঁ বােলে ভাগ্য যেবে আছয় আমাৰ ।

